
ავტორისგან
მოგესალმებით, ძვირფასო მშობლებო და მასწავლებლებო,

დღეს კრიტიკული აზროვნება აღარ ნიშნავს მხოლოდ ტექსტის გაგებას.

ტექნოლოგიებით სავსე სამყაროში, ჩვენი შვილებისთვის აუცილებელია
ინფორმაციის ანალიზის, შეფასებისა და მიზნის დანახვის უნარი.
ბავშვების ყოველდღიურობა სავსეა ეკრანებით, სწრაფი ცვლილებებითა
და ინფორმაციის ნაკადით. ამ პირობებში განსაკუთრებით მნიშვნელოვანია,
რომ ისინი მხოლოდ ფაქტებს კი არ ეუფლებოდნენ — არამედ ისწავლონ
ფიქრი, არჩევანის გაკეთება და ემოციების მართვა.

რატომ არის ეს ასე მნიშვნელოვანი?

დღევანდელ ბავშვებს სჭირდებათ უნარები, რათა:

სიმართლისა და სიცრუის გარჩევა;

შეძლონ ანალიზი და შეფასება;

ემპათიის გამოხატვა;

არგუმენტირებული მსჯელობა;

რას აჩვენებს კვლევები?

კრიტიკულად მოაზროვნე ბავშვები უკეთ ართმევენ თავს რთულ ამოცანებს;

ისინი უფრო კონკურენტუნარიანები არიან აკადემიურად და პროფესიულად;

ემოციურად მედგრები არიან და თვითრეგულაციის უკეთესი უნარები აქვთ;

ეკრანზე დამოკიდებულება და მისი გავლენა

ეკრანი ჩვენი ბავშვების ყოველდღიურობის ნაწილი გახდა — ტელევიზორი,
პლანშეტი, ტელეფონი, კომპიუტერი, თუმცა როდესაც ეკრანზე გატარებული
დრო უკონტროლოდ იზრდება, ეს იწვევს:

ემოციების გამოხატვის სირთულეს;

ყურადღების დეფიციტსა და კონცენტრაციის პრობლემებს;

რეალური კომუნიკაციის შემცირებას;

ფიზიკური აქტივობის ნაკლებობას.

ძილის დარღვევას (ლურჯი შუქის ზეგავლენა);

სწორედ ამიტომ, მნიშვნელოვანია, ეკრანის პარალელურად ბავშვებს ჰქონდეთ
განვითარებისთვის საჭირო სხვა გამოცდილებებიც.

თანამედროვე რეალობა და მომავლის უნარები
ტექნოლოგიები ყოველდღიურად ცვლიან სამყაროს. ავტომატიზაცია ბევრ
პროფესიას ანაცვლებს და მომავალშიც ასე გაგრძელდება.
ამ ფონზე ყველაზე მნიშვნელოვან უნარებად ყალიბდება:

• კრიტიკული აზროვნება;
• კრეატიულობა;
• მულტიდისციპლინური ხედვა.

რატომ შეიქმნა „აი­რა“?
„აი­რა“ არ არის მხოლოდ გასართობი ჟურნალი.
 ეს არის ცოდნის სუპერძალა ­ თამაშითა და ზღაპრით ეხმარება ბავშვებს:

• იფიქრონ დამოუკიდებლად;
• გამოხატონ საკუთარი ემოციები;
• გაიგონ, რომ სწავლა სახალისოა.

მსოფლიო ეკონომიკური ფორუმის 2020 წლის მონაცემებით,  კრიტიკული
აზროვნება და პრობლემის გადაჭრის უნარი, 2025 წლისათვის ერთ­ერთი
ყველაზე მოთხოვნადი გახდება.

ამერიკის მენეჯმენტის ასოციაციის მიხედვით,  წარმატებული მენეჯერების 68% 
კრიტიკულ აზროვნებას ერთ­ერთ მთავარ კომპონენტად მიიჩნევს

კლაუს შვაბის თქმით (მსოფლიო ეკონომიკური ფორუმის დამფუძნებელი):
 „მეოთხე ინდუსტრიული რევოლუცია მოითხოვს ახალი უნარების განვითარებას 
— განსაკუთრებით კრიტიკული აზროვნებისა და კრეატიულობის მიმართულებით.“

• მოსწავლეთა უმრავლესობა ვერ ფლობს წაკითხულის გააზრებისა
და კრიტიკულად ფიქრის უნარებს;

• დაბალშემოსავლიანი ოჯახების ბავშვები ხშირად მოკლებულნი არიან
საგანმანათლებლო რესურსებს;

• ადრეული ასაკი — 4­დან 9 წლამდე — გადამწყვეტია ფიქრის, ემოციებისა
და სწავლის უნარების ჩამოყალიბებაში;

რატომ არის „აი­რა“ უფასო?

„აი­რა“ შეიქმნა როგორც პასუხი განათლების კრიზისზე, რომელიც დღეს
საქართველოში მწვავედ იგრძნობა

კვლევების მიხედვით:

სწორედ ამიტომ, „აი­რა“ უნდა იყოს ხელმისაწვდომი ყველასთვის — განურჩევლად
სოციალური სტატუსისა, მდებარეობის ან შესაძლებლობისა

ვიმედოვნებ, რომ „აი­რა“ გახდება თქვენი პატარების მეგზური.
მეგზური, რომელიც მათში გააღვიძებს იმ უნარებს, რაც სჭირდებათ ბედნიერი და
წარმატებული მომავლისათვის

სიყვარულით,
ნინი ჭაჭია.

P.S. არ დაგავიწყდეთ გამოიწეროთ „აი­რა“ — ასე მიიღებთ ჟურნალის ახალ ნომრებს
გამოსვლისთანავე და ექსკლუზიურ დამატებით მასალებს, რომელიც მხოლოდ
გამომწერებისთვის იქმნება.

მე მჯერა:

წვდომა განათლებაზე არ უნდა იყოს ფუფუნება;
ბავშვების განათლება უნდა ხდებოდეს თამაშებით, მსჯელობით ემოციებით და ამ
სახის სწავლება უნივერსალური უნდა იყოს. კვლევები აჩვენებს, რომ გაჭირვებულ
ოჯახებს მსგავსი საგანმანათლებლო პროგრამების მიმართ ხელმისაწვდომობა არ აქვთ.

ამიტომაც: „აი­რა“ იქნება უფასო — რათა ცოდნის, მსჯელობისა და სიხარულის
სუპერძალით ყველას შეეძლოს სარგებლობა

დიდი ხნის წინათ, როცა ჯადოსნობა ჩვეულებრივი ამბავი იყო, ცხოვრობდა
ერთი პატარა გოგონა, რომელსაც ფიფქია ერქვა. მას ეს სახელი იმიტომ
დაარქვეს, რომ ისეთი თეთრი კანი ჰქონდა, როგორც ზამთრის ფიფქს,
ლოყები ­ წითელი, როგორც ვაშლი, და თმა კი ყორანივით შავი.
ფიფქია დედასთან და მამასთან ერთად ცხოვრობდა, სანამ ერთ დღეს მისი
დედიკო ავად არ გახდა და არ გარდაიცვალა.

მამამ ცოტა ხნის შემდეგ ახალი ცოლი მოიყვანა, რომელიც ძალიან
ლამაზი იყო, მაგრამ ამავდროულად, ძალიან ამაყი და ბოროტი.
ფიფქიას დედინაცვალს ჰქონდა ჯადოსნური სარკე, რომელსაც
ხშირად ეკითხებოდა: "სარკევ, სარკევ მითხარი, ვინ არის ყველაზე
ლამაზი ქვეყანაზე?" და სარკე ყოველთვის პასუხობდა:
"თქვენ, დედოფალო, თქვენ ხართ ყველაზე ლამაზი ქვეყანაზე."
წლები გავიდა და ფიფქია გაიზარდა და ძალიან გალამაზდა.

ერთ დღეს, როცა დედინაცვალმა სარკეს ჰკითხა, ვინ იყო ყველაზე ლამაზი, 
სარკემ უპასუხა: "თქვენ ლამაზი ხართ, დედოფალო, მაგრამ ფიფქია თქვენზე
უფრო ლამაზია."
დედინაცვალი ძალიან გაბრაზდა. მას უნდოდა რომ
ყველაზე ლამაზი ყოფილიყო, ამიტომ გადაწყვიტა ფიფქია
მოეშორებინა. დედინაცვალმა მონადირე მოიხმო და უთხრა:
„წაიყვანე ფიფქია ტყეში და  ააქრე სამუდამოდ!“

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 8



მონადირემ ფიფქია ტყეში წაიყვანა, მაგრამ ვერ გაიმეტა ასეთი კეთილი
და ლამაზი გოგონა. მან ფიფქიას უთხრა: "გაიქეცი, ფიფქია! გაიქეცი
ტყეში და აღარასოდეს დაბრუნდე ციხე­კოშკში. დედინაცვალს
შენი მოკვლა უნდა!"

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 9



ფიფქია შეშინდა და გაიქცა ტყეში. ის მთელი დღე მიდიოდა, სანამ
საღამოს პატარა სახლს არ მიადგა. ეს იყო ძალიან პატარა სახლი,
თითქოს პატარა ბავშვებისთვის აშენებული. 

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 10



ფიფქია შევიდა და დაინახა პატარა მაგიდა შვიდი პატარა თეფშით,
შვიდი პატარა ჭიქით და შვიდი პატარა კოვზით. იქვე იდგა შვიდი
პატარა საწოლიც. ფიფქია ძალიან დაღლილი და მშიერი იყო.
მან ყველა თეფშიდან ცოტ­ცოტა საჭმელი აიღო და ყველა ჭიქიდან
ცოტ­ცოტა სასმელი დალია. შემდეგ დაწვა ერთ­ერთ პატარა
საწოლზე და მაშინვე ჩაეძინა.

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 11



მალე სახლში შვიდი პატარა ჯუჯა დაბრუნდა, რომლებიც მთელი
დღე მთებში მუშაობდნენ და თვალ­მარგალიტს აგროვებდნენ.
მათ შენიშნეს, რომ ვიღაც იყო მათ სახლში ­ თეფშებს ცოტა
საჭმელი აკლდა და ერთ­ერთ საწოლზე ძალიან ლამაზ,
პატარა გოგონას ეძინა.

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 12



ჯუჯები ფიფქიას გარშემო დადგნენ და უცქერდნენ.
"რა ლამაზია!" ­ თქვა პირველმა ჯუჯამ. "მისი კანი თეთრია,
როგორც ფიფქი," ­ თქვა მეორემ. "მისი ლოყები წითელია,
როგორც ვაშლი," ­ თქვა მესამემ. "მისი თმა შავია,
როგორც ყორანი," ­ თქვა მეოთხემ.

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 13



ფიფქიას უცებ გაიღვიძა და შეშინდა, მაგრამ ჯუჯებმა გაუღიმეს.
"ნუ გეშინია," ­ უთხრეს მათ. "ჩვენ შვიდი ჯუჯა ვართ. მე ვარ ჭკვიანი,"
­ თქვა პირველმა. "მე ვარ მორცხვი," ­ თქვა მეორემ. "მე ვარ
ცინგლიანი," ­ თქვა მესამემ. "მე ვარ ძილისგუდა," ­ თქვა მეოთხემ.
"მე ვარ მხიარული," ­ თქვა მეხუთემ. "მე ვარ ბუზღუნა," ­ თქვა მეექვსემ.
"და მე ვარ კეთილი," ­ თქვა მეშვიდემ.

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 14



ფიფქიამ ჯუჯებს უამბო თავისი ამბავი, და მათ უთხრეს: "დარჩი ჩვენთან!
შენ შეგიძლია დაგვეხმარო სახლის მოვლაში, სანამ ჩვენ მთებში ვმუშაობთ."
ფიფქია დასთანხმდა და დაიწყო ჯუჯებთან ცხოვრება. ყოველ დილით
ჯუჯები მთებში მიდიოდნენ სამუშაოდ, ხოლო ფიფქია ალაგებდა სახლს,
ამზადებდა საჭმელს და პატარა ბაღს უვლიდა. საღამოს ჯუჯებს სითბოთი
და სიყვარულით ხვდებოდა. ხშირად ფიფქია და 7 ჯუჯა ერთად
თამაშობდნენ, ერთობოდნენ. ჯუჯები მას ხშირად ეუბნებოდნენ:
„სილამაზე ქცევაშია, ფიფქია. შენი სითბო სახლს ანათებს.“

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 15



ასე ტკბილად ცხოვრობდა ფიფქია ჯუჯებთან ერთად, ჯუჯები კი ყოველ დღე
აფრთხილებდნენ ფიფქიას: "არასოდეს გაუღო კარი უცხო ადამიანს!
დედინაცვალმა შეიძლება გაიგოს, რომ შენ აქ ცხოვრობ."
ამასობაში, ბოროტმა დედინაცვალმა თავის ჯადოსნურ სარკეს ჰკითხა:
"სარკევ, სარკევ მითხარი, ვინ არის ყველაზე ლამაზი ქვეყანაზე?"
სარკემ კი უპასუხა: "თქვენ ლამაზი ხართ, დედოფალო, მაგრამ ფიფქია,
რომელიც შვიდ ჯუჯასთან ცხოვრობს ტყეში, თქვენზე უფრო ლამაზია."

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 16



დედინაცვალი მიხვდა, რომ მონადირემ მოატყუა და ფიფქია ცოცხალი
იყო. მან გადაწყვიტა თვითონ მოეკლა ფიფქია. მოხუც ქალად
გადაიცვა, წავიდა ტყეში, ჯუჯების სახლისკენ და თან მოწამლული
ვაშლი გაიყოლა. როცა ის ჯუჯების სახლთან მივიდა, ფიფქია მარტო
იყო სახლში. დედინაცვალმა დააკაკუნა კარზე და დაიძახა:
"ლამაზი ვაშლები! ოცნებების ასრულების ვაშლები!"

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 17



ფიფქიამ გაიხედა ფანჯრიდან და დაინახა მოხუცი ქალი ლამაზი ვაშლებით.
მას დაავიწყდა ჯუჯების გაფრთხილება და გააღო კარი.
"რა ლამაზი ვაშლებია!" ­ თქვა ფიფქიამ.
"აი, გოგონავ," ­ უთხრა მოხუცმა ქალმა. "აიღე ეს განსაკუთრებული
ვაშლი. ეს ჯადოსნური ვაშლია, რომელიც შენს ყველა ოცნებას აასრულებს."

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 18



ფიფქიამ მადლობა გადაუხადა, გამოართვა ვაშლი და მაშინვე
ჩაკბიჩა. ვაშლი მოწამლული იყო, და როგორც კი ფიფქიამ მოკბიჩა,
მაშინვე ძირს დაეცა უგონოდ. საღამოს ჯუჯები დაბრუნდნენ და იპოვეს
ფიფქია, რომელიც იატაკზე იწვა. მათ იფიქრეს, რომ ის მკვდარი იყო და
ძალიან დაღონდნენ. ტირილ­ტირილით ფიფქია მინის კუბოში ჩააწვინეს
და მთის წვერზე დადგეს, რომ ყველას დაენახა მისი სილამაზე.

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 19



ერთ დღეს, ახალგაზრდა უფლისწული ცხენით სერნობდა ტყეში და მთის
წვერზე მინის კუბო დაინახა. როდესაც მივიდა და ფიფქია დაინახა, მისი
სილამაზით მოიხიბლა. მან ჯუჯებს სთხოვა, ეამბათ ფიფქიას ამბავი.
უფლისწული ისეთი მონუსხული იყო, რომ ჯუჯებს სთხოვა:
"გთხოვთ, მომყიდეთ ეს კუბო. მე წავიყვან მას ჩემს სასახლეში და
ყოველდღე ვუყურებ მის სილამაზეს."

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 20



ჯუჯებმა არ ისურვეს ფიფქიას გაყიდვა, მაგრამ დათანხმდნენ უფლისწულს,
რომ წაეყვანა ფიფქია სასახლეში. როცა მსახურები კუბოს იღებდნენ,
ერთ­ერთს ფეხი დაუცდა — კუბო შეირყა და მოწამლული ნაჭერი ფიფქიას
ყელიდან ამოუვარდა. მან თვალები გაახილა.
"სად ვარ?" ­ იკითხა მან.
უფლისწულმა უთხრა: "შენ ჩემთან ხარ, ნუარფრის შეგეშინდება აწი,
წამოდი ჩემთან სასახლეში, დაგიცავ და სულ მეყვარები?"
ფიფქიამ თანხმობის ნიშნად თავი დაუქნია. უფლისწულმა ის ცხენზე შესვა
და ჯუჯებს დაემშვიდობა.

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 21



უფლისწული და ფიფქია სასახლეში წავიდნენ, სადაც მალე ქორწილი
გადაიხადეს. ულამაზესი ქორწილი გადაიხადეს, სადაც 7 ჯუჯაც დაპატიჯეს.
ფიფქია ყველაზე კეთილ დედოფლად იქცეა, თავის მეგობარ ჯუჯებთან
ერთად გაჭირვებულებს ეხმარებოდა, ბავშვებს ეთამაშებოდა. მას შემდეგ
იმ სამეფოში მხოლოდ ბედნიერი და მხიარული ადამიანები ცხოვრობდნენ.
ხოლო როდესაც ბოროტმა დედინაცვალმა, რომ ფიფქია ცოცხალი იყო და
ისე გაბრაზდა, რომ რისხვისაგან გული გაუჩერდა.
და ასე ცხოვრობდნენ ფიფქია, უფლისწული და შვიდი ჯუჯა ბედნიერად დიდი
ხნის განმავლობაში.
ჭირი იქა, ლხინი ­ აქა,
ქატო ­ იქა, ფქვილი ­აქა,
რაც მტრობას დაუნგრევია,
სიყვარულს უშენებია.

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 22



მოაზროვნე ბავშვი
საკვირაო სკოლა 5-10 წლის ბავშვებისთვის

გსურთ, რომ თქვენი შვილი აღმოჩნდეს საინტერესო, უსაფრთხო
და მეგობრულ გარემოში, ისწავლოს კრიტიკული აზროვნება,
განივითაროს ლოგიკა და კომუნიკაცია, ამასთან ერთად გაერთოს?

გელოდებით კრიტიკული აზროვნების სკოლის საკვირაო სკოლაში.

რა დახვდებათ ბავშვებს ჩვენთან?

• წიგნების კითხვა და პერსონაჟების განხილვა
• სახალისო, თემატური და ინტერაქტიური გაკვეთილები
• მეგობრული გარემო და თანატოლებთან კომუნიკაცია
• აზროვნების, ლოგიკისა და წერის უნარების განვითარება

• გაკვეთილები – კვირაში ერთხელ, შაბათს ან კვირას
• თვეში – 4 გაკვეთილი
• მისამართი: სოლოლაკი, მუსხელიშვილის ქ. 10
• რეგისტრაცია: https://forms.gle/YTLGqdxV2DscwS9b7

დაასკანერე

კრიტიკული აზროვნების სკოლის პროგრამა

ადგილი შეზღუდულია 

დარეგისტრირდით დროულად!

595751122
დაგვიკავშირდით:

კრიტიკული
აზროვნების

სკოლა

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 23

https://forms.gle/YTLGqdxV2DscwS9b7


შეკითხვების საოცრებათა ქვეყანა 

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 24



"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 25

განმავითარებელი შეკითხვები

1. რატომ გაბრაზდა დედინაცვალი, როდესაც სარკემ ფიფქია ყველაზე
ლამაზად დაასახელა? როგორ ფიქრობ მხოლოდ გარეგნობაზე
ბრაზობდა დედოფალი?

2. როგორ ფიქრობ, რატომ გაუშვა მონადირემ ფიფქია და ამით
დედოფლის ბრძანება დაარღვია?

3. როგორ ფიქრობ, რატომ ენდო ფიფქია მოხუც ქალს?

4. როგორ შეიცვალა ფიფქიას ცხოვრება მას შემდეგ, რაც ჯუჯებთან
ერთად დაიწყო ცხოვრება?

5. როგორ ფიქრობ, ფიფქია კარგი დედოფალი იმიტომ იყო, რომ
ლამაზი იყო?

6. როგორ გრძნობდა თავს ფიფქია ტყეში მარტო ყოფნის დროს?

7. რას გააკეთებდი შენ, ჯუჯების ადგილას, თუ ფიფქიას უგონოდ
იპოვნიდი?

8. შენ რომ გქონოა ჯადოსნური სარკე რას ჰკითხავდი?



ჯუჯები გოგონები რომ ყოფილიყვნენ, როგორ შეიცვლებოდა ზღაპარი?

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 26



ფიფქიას მოხუცისათვის კარი რომ არ გაეღო, როგორ
დასრულდებოდა ზღაპარი?

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 27



როგორ შეიცვლებოდა ისტორია, სარკეს რომ გულწრფელად ეთქვა
დედოფლისთვის – „სილამაზე ქცევაშია“ და არა გარეგნობაში?

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 28



ფიფქიას მოხუცისათვის ვაშლი რომ გამოერთმია, მაგრამ არ შეეჭამა,
როგორ დასრულდებოდა ზღაპარი?

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 29



დედოფალს სინანული რომ ეგრძნო და პატიება ეთხოვა ფიფქიასთვის –
როგორ გაგრძელდებოდა ზღაპარი?

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 30



პრინცს რომ არ ენახა ფიფქია, როგორ დასრულდებოდა ზღაპარი?

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 31



ავტორი:

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 32



ემოციების საოცრებათა სამყარო 

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 33



"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 34

როგორ ფიქრობ, რა ემოცია იგრძნეს ჯუჯებმა, როდესაც თავიანთ სახლში
მძინარე ფიფქია დაინახეს? 

ჭკვიანი

მორცხვი

ძილისგუდა

ბუზღუნა კეთილი

მხიარული

ჩამოთვალე სათითაოდ რა ემოცია ექნებოდა ჯუჯებს და რას იტყოდნენ:

ცინგლიანი



"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 35

როგორ ფიქრობ მადლიერების და სიყვარულის წერილი რომ დაეწერა
ფიფქიას ჯუჯებისათვის, როგორ დაწერდა? დაწერე ან მოიფიქრე
მადლიერების წერილი.

ძვირფასო ჯუჯებო...



"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 36

მოცემული ემოციებიდან, ზღაპრის რომელ ეპიზოდებში ვხვდებით მათ:



"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 37

















"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 38

სახალისო ამოცანები

#1 ­ ემოჯიებით გადმოცემული პერსონაჟი

#2 ­ რიცხვი და საგნები

გამოიცანი გმირი:

ვინ არის?

პასუხის ვარიანტები:

• (A) 7, 7, 7, 1

• (B) 6, 6, 6, 2

• (C) 5, 5, 5, 3

ჯუჯა
თეფში
საწოლი
ფიფქია

#3 ფიფქია შევიდა სახლში და ნახა 7 საწოლი. მხოლოდ სამი იყო
წესრიგში: დანარჩენ ოთხს საბანი გადაყრილი ჰქონდა.

რამდენმა ჯუჯამ დაალაგა თავისი საწოლი?



"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 39

#4 ჯუჯებმა პატარა მაგიდაზე დააწყეს 7 თეფში, მაგრამ მხოლოდ 5 ჯუჯა
დაბრუნდა იმ დღეს სახლში..

რამდენი თეფში დარჩა გამოუყენებელი?

#4 ჯუჯებმა პატარა მაგიდაზე დააწყეს 7 თეფში, მაგრამ მხოლოდ 5 ჯუჯა
დაბრუნდა იმ დღეს სახლში..

რამდენი თეფში დარჩა გამოუყენებელი?

#5 დაალაგე მოვლენები სწორი თანმიმდევრობით



"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".

#6 ვაშლის სამეფო

დედოფალმა აიღო კალათაში 6 ვაშლი. 2 აჩუქა მეზობლებს და 1
მიაწოდა ფიფქიას. რამდენი ვაშლი დარჩა დედოფალს?

(A) 2  (B) 3  (C) 4  (D) 5  (E) 6

#7 თეფშები მაგიდაზე

ფიფქიამ დაინახა 7 თეფში. თითო თეფშზე ეწყო 2 კოვზი. რამდენი
კოვზი იყო მთლიანად?

(A) 12  (B) 13  (C) 14  (D) 15  (E) 17

#8 სახლში მყოფი  ჯუჯები

ჯუჯებიდან ოთხი მთებში წავიდა, ერთი ავად გახდა და სახლში დარჩა. 
დანარჩენმა ორმა არ გააღვიძა ფიფქია დილით. რამდენი ჯუჯა იყო 
იმ დილით სახლში?

(A) 1  (B) 2  (C) 3  (D) 4  (E) 5

დავუბრუნოთ პერსონაჟებს ჩრდილები. დავალება: ყურადღებით
დააკვირდი ნახატს, ერთ მხარეს მოცემულია სხვადასხვა პერსონაჟი ან
საგანი და მეორე მხარეს მათი ჩრდილები. თითოეული პერსონაჟი ან
საგანი დააკავშირე მის ჩრდილთან.
1. ფიფქია
2. ჯუჯა
3. სარკე
4. პრინცი
5. მონადირე
6. ვაშლი

ხალხური გამოცანები:

1. ხან ძველია, ხან ახალი,
ხან ბურთია, ხან ნამგალი.
 

2. არც გემო აქვს და არც ფერი,
ჩვენვის არის კაი ფერი,
ქვეყანაზე რომ არ იყოს,
მოისპობა ყველაფერი.
 

3. აბა, რა მქვია სახელად,
მეც ყვავილი ვარ ველისა,
მიყვარს წითელი სამოსი,
კოხტად დაჭერა ყელისა.
 

4. ღამე ქრება, დღე ენთება.

5. ერთ ფეხზე შეკუნტულია,
ქუდი ჰხურავს თავზე,
ტყეში უთვალავს შეხვდები,
უფრო – ნაწვიმარზე.

სახალისო ამოცანების პასუხების ფურცელი

#1 ­ პასუხი: ბოროტი დედოფალი

#2 ­ პასუხი: (A) 7, 7, 7, 1 — 7 ჯუჯა, 7 თეფში, 7 საწოლი და 1 ფიფქია

#3 ­ → პასუხი: 3

#4 ­ → პასუხი: 7 ­ 5 = 2 თეფში

#5 ­ სწორი მიმდევრობა:
 1 → 2 → 4 → 3 → 5
#6 ­ → პასუხი: C – 3

#7 ­ → პასუხი: C – 14

#8 ­ → პასუხი: C – 3

ხალხური გამოცანების პასუხები:
1. პასუხი ­ მთვარე
2. პასუხი ­ წყალი
3. პასუხი ­ ყაყაჩაო
4. მზე
5. სოკო

სიბრძნის კუთხე

ჯუჯები – პატარა ხალხის დიდი ამბები

საინტერესო ისტორიები მთელი მსოფლიოს ზღაპრებიდან

ჯუჯები მთელ მსოფლიოში

ჩრდილოეთ ევროპასა და გერმანიაში ჯუჯები მიწის ქვეშ ცხოვრობდნენ
– მათ ჰყავდათ მეფეები, ლაშქრები და განძით სავსე სამეფოები.
ზოგიერთი მხოლოდ 45 სანტიმეტრი სიმაღლის იყო!

შვეიცარიაში "მიწის კაცები" ღამით საჭმელს უტოვებდნენ ღარიბ
ბავშვებს და ეხმარებოდნენ ხალხს საოჯახო საქმეებში.

ფიფქიას შვიდი ჯუჯა მსოფლიოს სხვადასხვა ხალხის თქმულებებზეა
აგებული! თუ გგონია, რომ შვიდი ჯუჯა მხოლოდ ზღაპარია, მზად იყავი,
რომ აღმოაჩინო რაღაც საოცარი – თითქმის ყველა კულტურაში,
ჩრდილოეთიდან სამხრეთამდე, ხალხს სჯეროდა, რომ არსებობდნენ
პატარა, მაგრამ საოცრად ჭკვიანი და განსაკუთრებული უნარების
მქონე ადამიანები.

სამხრეთ აფრიკის ხალხის წარმოდგენით, ჯუჯებს შეეძლოთ ადამიანი
დაეძინებინათ, "მოეკლათ" და კვლავ გაეცოცხლებინათ. დასავლეთ
აფრიკაში კი მათ სამკურნალო მცენარეებით ავადმყოფობის
განკურნება შეეძლოთ.

ამერიკის ზოგ ინდიელ ტომში ჯუჯები მთების სულებად ითვლებოდნენ,
სხვებისთვის კი – პატარა ადამიანები, რომლებიც მღვიმეებში
ცხოვრობდნენ და საფრთხის შესახებ აფრთხილებდნენ ხალხს.

 ჯუჯების საოცარი უნარები

მსოფლიოს საუკეთესო ხელოსნები მითების მიხედვით, ჯუჯებმა შექმნეს
უამრავი მაგიური საგანი:

ფარული საქმიანობა
დანიაში ამბობდნენ, რომ ღამით მთებიდან რკინის დნობის ხმა ისმოდა
და მიწა თბებოდა – თითქოს ჯუჯები მუშაობდნენ ღუმელებთან.

ზომის შეცვლის უნარი
ზოგ ამბავში ჯუჯებს შეეძლოთ თავიანთი ზომის შეცვლა – პატარა
არსებებიდან გიგანტებად იქცეოდნენ!

ცის დამჭერები
ჩრდილოეთის მითებში ოთხი ჯუჯა – ნორდრი, სუდრი, ავსტრი და
ვესტრი – ცის ოთხ კუთხეს იჭერდნენ, რომ არ ჩამოქცეულიყო.

• თორის ჩაქუჩი – მიოლნირი
• ოდინის შუბი – გუნგნირი
• ფრეირის ნავი – სკიდბლადნირი
• ოქროს ბეჭდები, რომლებიც განსაკუთრებული ძალით
ბრუნდებოდნენ მფლობელთან

გერმანული ჯუჯები
ისინი იდუმალები იყვნენ – იშვიათად ელაპარაკებოდნენ ადამიანებს,
მაგრამ ნდობის შემთხვევაში უზარმაზარი განძით აჯილდოებდნენ.

გერმანული ჯუჯები
ისინი იდუმალები იყვნენ – იშვიათად ელაპარაკებოდნენ ადამიანებს,
მაგრამ ნდობის შემთხვევაში უზარმაზარი განძით აჯილდოებდნენ.

იაკშები (ინდოეთი)
ტყისა და მთების სულიერი მცველები – კაცები ჯუჯების ან მეომრების
მსგავსნი იყვნენ, ქალები კი – ლამაზები და სინათლის დამცველები.
ისინი ტაძრების მცველებად ითვლებოდნენ.

ჯუჯების ტიპები

ფიფქია და შვიდი ჯუჯა – რას გვასწავლის ზღაპარი?

ამ ზღაპარში ერთიანდებიან ყველა იმ თვისების იდეები,
რასაც ხალხი ჯუჯებს მიაწერდა:
• შრომისმოყვარეობა – დღე­ღამე მუშაობენ
• ერთიანობა – ერთმანეთზე ზრუნავენ
• გულისხმიერება – ეხმარებიან იმას, ვინც დახმარებას საჭიროებს
• უნიკალურობა – თითოეულს თავისი განსაკუთრებული ოსტატობა აქვს
• სახლის სიყვარული – მათი სახლი მათი ძალაა

შენთვის დასაფიქრებელი:

შეგიძლია თუ არა შენს ირგვლივ შენიშნო “ჯუჯების მსგავსი” ადამიანები?

• მცხობელი, რომელიც დილიდან ღამემდე საუკეთესო პურს აცხობს
• მასწავლებელი, რომელიც მხოლოდ გაკვეთილს კი არ ატარებს, არამედ
გისმენს, გიგებს და გვერდში გიდგას

• მძღოლი, რომელიც ყოველდღე ბავშვებს უსაფრთხოდ და რუდუნებით
დაატარებს

• მეზობელი, რომელიც უვლის ყვავილებს და ყველას უღიმის
• ადამიანი, რომელიც ზრუნავს გაჭირვებულ ადამიანებსა და ქუჩის
ცხოველებზე.

ისინი არიან ჩვენი დროის ჯუჯები – პატარა გმირები, რომლებიც ჩუმად,
ყოველდღიური სიკეთით აკეთებენ დიდ საქმეს



• გაკვეთილები – კვირაში ერთხელ, შაბათს ან კვირას
• თვეში – 4 გაკვეთილი
• მისამართი: სოლოლაკი, მუსხელიშვილის ქ. 10
• რეგისტრაცია:  forms.gle/mooknwjPC1JYg3CD6

ადგილი შეზღუდულია 

დარეგისტრირდით დროულად!

595751122
დაგვიკავშირდით:

კრიტიკული
აზროვნების

სკოლა

კრიტიკული აზროვნების სკოლის პროგრამა

სმარტ სტარტი
წიგნებით და თამაშებით ვემზადებით სკოლისათვის

პრე სქული 4-6 წლის ბავშვებისთვის.

დაასკანერე

• წავიკითხავთ ისტორიებს – ვისწავლით
აზროვნებას და ემოციების მართვას

• ვითამაშებთ თამაშებს – ლოგიკა,
კრეატიულობა, კონცენტრაცია

• ვიმსჯელებთ – პერსონაჟებსა და
საკუთარ ემოციებზე

რას გავაკეთებთ?

• სკოლისთვის მომზადება სტრესის
გარეშე

• კომუნიკაციის და კონცენტრაციის
გაუმჯობესება

• კრიტიკული აზროვნება და ემოციების
მართვა

შედეგები

"კრიტიკული აზროვნების სკოლის" საბავშვო შემეცნებით­გასართობი ჟურნალი " აი­რა".
"აი­რა" ­ ცოდნისა და მხიარულების სუპერ ძალა. 50

შენ უკვე გახდი ნაცარქექიას ორდენის მეზღაპრე...
მაგრამ ცის რკალში კიდევ ერთი — საიდუმლო ორდენიც იმალება.

ის იწყება იქ,
სადაც ბგერები ცეკვავენ და ასოები მღერიან.
საიდუმლო ტყეში დამალულია უძველესი სამყარო —
სადაც ყველა ამბავი 33 ცოცხალი ბგერისგან იბადება.

ეს ბგერები ცოცხლობენ —
ზოგი ქრის, ზოგი იწვის, ზოგი ფრთხილად ჩურჩულებს.
და როგორც კი ისინი სწორი რიგითობით ეწყობიან,
იქმნება საოცარი სიტყვების სამყარო...

გახდი „აი­რა“ს სუპერ ძალის მატარებელი და მოიწვიე მეგობრები
“აი­რა”ს გამომწერთა კლუბში.

ცოდნისა და მხიარულების სუპერ ძალა

კრიტიკული
აზროვნების

სკოლა

ხან ბაზარშია, ხან სასახლეში,
ხან კი დაფრინავს მაღლა
ღრუბლებში.
ხელში უჭირავს მტვრიანი განძი,
თუ გააბრწყინა — უცებ გაჩნდება.
სამ სურვილს მისცემს
ზღაპრული გმირი,
და სამი ოცნება აუსრულდება.
პრინცად იქცევა ღარიბი ბიჭი —
რა ზღაპარია? — გამოიცანი!


